«Айналайын ақ мамам»

ертеңгілік

Тәрбиешілер: Сагындыкова С.С

Жаксылыкова К.С 

Музыка жетекшісі: Калиева А.У

№1 «Құлпынай» II кіші тобы

«Арай» балабақшасы 2018 жыл

Мақсаты: -мерекелік көңіл-күйін құру;

-ән және қозғалыс орындаушылық дағдыларын қалыптастыру; 

-балалардың назарын жалпы әрекетте қатысу тілегін қалыптастыруға эмоциялық қабылдауын ынталандыру; 

-өзінің жақын адамдарын қуанта білуге, мейірімділікке тәрбиелеу. 
Кейіпкерлер: Жүргізушілер, Қуыршақ – Асия Майданқызы.
Ертеңгілік өткізуге қажетті құрал-жабдықтар:Безендірілген әсем зал, гүл мен көбелектің қима суреттері, сыйлықтар, коляскалар, қуыршақтар, қалпақтар, доп, телефон, орындықтар, құмырадағы гүлдер. 
Жоспар:
1. Қыздардың кіруі
2. Би: «Джентельмендер» (ұлдардың орындауыңда)

3. Ән: «Құттықтаймын мама»

4. Балалардың тақпақтары

5. Би: «Заманауи биі»

6. Қуыршақ Әйгерімнің кіруі

7. Ойын: «Гүл мен көбелек құрастыру»

8. Ән: «Әже»

9. Балалардың тақпақтары

10. Ойын: «Анаға гүл сыйлау»

11. Би: «Кішкентай сәңқойлар» (қыздардың орындауыңда)

12.  Ән: «Ойыншықтар» (қыздардың орындауыңда)

13. Балалардың тақпақтары 

14. Қуыршақ Әйгерімнің кетуі

15. Балалардың аналарына сыйлық таратуы

16. Ән: «Балабақша» Нұрлан Кәусардың орындауыңда

17. Ұлдардың қыздарға сыйлық сыйлауы

Ертеңгіліктің барысы: 

Әдемі әуенмен залға қыздар кіріп, отырады.
 ( «Тәттім-ау» әуенімен)

Көңілді әуен орындалады, ортаға бір бала шығады.

Нұрсұлтан: - Қыздар, мұнда не істеп отырсыңдар?

Өздерің қандай әдемісіңдер!

Кәусар: - Нұрсұлтан сен білмейсің бе, бүгін бізде мереке ғой.

-Сен бізге қандай өнер көрсетесің?

Нұрсұлтан: -Жігіттер мында келіңдер!

Би: «Джентельмендер» (ұлдардың орындауыңда)»

Сауле Солтанқызы: - Қандай керемет, қандай көтеріңкі көңіл күй сыйлады біздің ұлдарымыз!
Күнсұлу Серікқызы: 

Той пердесін ашайық, 

Тойға шашу шашайық. 

Аналарды құрметтеп, 

Ән маржанын шашайық. 

Ән: «Құттықтаймын мама» 

Сауле Солтанқызы: - «Ананың әрбір сөзі жылылыққа толы. Ананың көз нұры тастай мұзы да жібітеді»- демекші, балаларымыздың аналарына арнаған тақпақтарын қабыл алыңыздар!

Айбар:

Бәрімізге анамыз

Біз үшін күн боп жанасың

Құтты болсын мерекең

Құттықтаймын анашым!

Сезім:

Той пердесін ашайық

Тойға шашу шашайық

Аналарды құрметтеп

Ән маржанын ашайық.

Алим:

Келді көктем күнің,

Күлімдейді гүлің -

Алтын ойлы Анам,

Мерекеңіз бүгін!
Анара:

Наурыздың сегізі,

Сұлулықтың негізі.

Әдемі сөз баланың,

Анаға айтар лебізі.

Ұлан:

 Біз доспыз гүлдермен,

Текке оны жұлмаймыз

Той күні бір - бірден

Аналарға сыйлаймыз.
Кәусар:

Еркелесем күнім дейтін

Ұрысқаны білінбейтін

Маңдайымнан искеп менің

Құлыншағым күнім дейтін.
Амирлан: 

Анам болса қасымда

Басқа бақыт не керек.

Анашымның жүрегі,

Мейірімді ғой керемет
Алинур: 

Сенен өскен балалар,

Бтырлар мен даналар,

Құттықтаймын мерекеңмен,

Құрметті Аналар!

Би: «Заманауи биі»

(әсем әуенмен залға «Қуыршақ Әйгерім» кіреді) 

-Қуыршақ Әйгерім (кіріп билейді)
Қуыршақ Әйгерім: -Сәлеметсіңдер ме, балалар, мені таныдыңдар ма? Мен, «Қуыршақ Әйгеріммін»

Мен сендерге сонау ертегі әлемінен келдім. 

-Балалар сендер тәттілерді жақсы көресіңдер ме?
-Иә менің де жаным тәттіге құмар.

-Туған күнде, мерекелерде аналарымыз дастарханға қандай тәтті тағамдар салады. 

-Дұрыс айтасыңдар, кәмпитті балалар да, үлкендер де жақсы көреді. Кәмпитсіз дастарханның сәні кірмейді.

-Сендер бүгін жақсы өнерлерінді көрсетсендер мен сендерге бұл тәтті кәмпиттерді сыйлаймын.
Күнсұлу Серікқызы: - Қараңдаршы, кәмпиттері көп екен, тәтті десе тәтті екен. Қане, ендеше Қуыршақ Әйгерімге  өнерімізді көрсетейік
-Балалар, ендеше Қуыршақ Әйгеріммен бірге ойын ойнайық.

Ойын: «Гүл мен  көбелек құрастыру»
Ойынның шарты: Қыздар гүлдің, ал ұлдар көбелектің суретін құрастырады.

Ойын жарыс түрінде өтеді. Қыздар мен ұлдар ортаға сайысқа түседі.
Бір бала ортаға шығады

- Алло, әже? Мерекеңізбен құттықтаймын. Айтатын әнім, беретін гүлім бар. Әжетай, сені жақсы көремін – деп айтады. 
Сауле Солтанқызы: - Бүгінгі мереке күні әжелерімізді де мерекелерімен құттықтаймыз. «Қариясы бар үйдің қазынасы бар» - деп бекер айтылмаған. Келесі әніміз сіздерге арналады құрметті әжелер.
Ән: «Әже» 
Күнсұлу Серікқызы:-«Қуыршақ Әйгерім» , енді сіз біздің балаларымыздың әжелерімізге дайындап келген тақпақтарын тыңдаңызшы.

Муслим: 

Әже деген көп шығар,

Әжемдей менің жоқ шығар.

Мейірімді бұл кісі – 

Қандай ғажап күлкісі.

Алан: 

Менің әжем,гүл әжем,

Алтын әжем, күн әжем.

Апам үшін, мен үшін,

Нағыз ана тілі әжем.

Айқын:

Менің әжем, жыр әжем,

Шуағы мол нұр әжем.

Ақ таяққа сүйеніп,

Аман – есен жүр әжем.

Амина: 

Мейірімді жібектей,

Күндей ыстық құшағы.

Ет жүрегі елжіреп,

«Құлыным» деп құшады.

Аруна: 

Мені жақсы көреді

Күндей күліп келеді

Көп ертегі біледі

Маған айтып береді.

Айзере:

Ақ әжемді әрқашан,

Сыйлап жақсы көремін.

Қуантайын деп оны,

Өлең айтып беремін

Дархан: 

Аналарды сүйеміз

Ақылын ойға түземіз

Әжені де ардақтап

Әдеппен бас иеміз.

Нұрсұлтан:

Жүре берсем қасымда

Әйбат анам, әй анам

«Ботам» деген дауысыңнан

Мен мәз болып оянам

Ойын: «Анаға гүл сыйлау» (аналары ұлдарымен ойнайды)

Ойынның шарты: Ортаға төрт ана балаларымен шығады. Музыка әуенімен балалар аналарымен билейді, музыка тоқтағанда ұлдар құмырадығы гүлді анасына сыйлайды.
Би: «Сәңқойлар» (қыздардың орындауыңда)
Ән: «Ойыншықтар» (қыздардың орындауыңда)

Әдемі биден кейін балапандарымыздың тақпақтарын тыңдайық:

Мадияр:

Бөбегіңнің сыйлығын,

Қабыл алшы анашым.

Ұзақ өмір жүр жасап.

Ауырмашы анашым.

Аңсар:

Әр сөзіңді жаттаған,

Жүрегіңде сақтаған.

Анашым деп мақтанам.

Айналайын ақ мамам
Мадина:

Жанымызды жайнатқан,

Сіздерді ғой аналар

Зор денсаулық мол бақыт

Тілейміз біз балалар.
Арнұр:

Аппақ мамам, ақ мамам

«Ақ  мамам!» - деп, шаттанам

Түн ұйқыңды  төрт бөліп

«Бөпешім!»- деп жатпаған.

Тамерлан:

Көктем келді жадырап

Күн нұрымен таласып,

Жайнай берші жарқырап

Жаны жайсаң аналар!
Назерке:

Апатайым анашым

Ақылы мол данасың

Қамқоршысы баланың

Гүлі сенсің әр үйдің.
Темірлан:

Баланың да тірегі

Дананыңда тілегі

Ауырмасын ешқашан

Анамыздың жүрегі.
Арсен: 

Ақ анашым, аппағым,

Өзің жайлы тақпағым,

Өзің жайлы әнім де,

Арнадым саған бәрін де.
Қуыршақ Әйгерім:-Балалар, сендер бүгін менің көңіл күйімді көтеріп жібердіңдер. Сендерге көп-көп рахмет айтамын. Өздерің өнерлі, әдемі, тәртіпті екенсіңдер, мен сендерге ризамын. Енді мына қолымдағы сыйлығымды тәрбиеші апайларыңа беремін. Сендерге әкелген көптеген әртүрлі кәмпиттерім бар. Соны сыйлыққа бергім келіп тұр. Мен енді сендермен қоштасайын, басқа да балабақшада мерекелер болып жатыр соған барайын. (Қуыршақ Әйгерім балалармен қоштасып шығып кетеді)

Сауле Солтанқызы:Ал енді  аналар бір сәтке көздеріңізді жұмуларыңызды сұраймыз(баяу әуен ойналады)
Бөбегіңнің сыйлығын,

Қабыл алшы анашым

Ұзақ өмір жүз жасап 

Ауырмашы анашым!

Олай болса,балалар аналарына сыйлықтарын табыс етсін!

Нұрлан Кәусардың орындауыңда Ән: «Балабақша». 
Күнсұлу Серікқызы: 
Мерекені қарсы алып, 

Мәз болғанда барша жұрт, 

Гүл ұсынып қыздарға, 

Сыйлық бердім мен өзім - дей отырып қыздарға арналған сыйлығымызды табыс етуге рұқсат етіңіздер. (Ұлдар қыздарға сыйлықтарын табыс етеді) 

Мерекелеріңіз құтты болсын!Көктемнің шуақты күніндей жарқырып жүре беріңіздер
